
Hazırkı məqalə Abşeron şəraitində 12 yabanı taxıl növünün [Elymus arenarius L., E. ciliaris 

(Trin.) Tzvelev, Agropyron distichum (Thunb.) P. Beauv., Ag. intermedium (Host) P. Beauv., Ag. 

scirpeum K. Presl, Ag. elongatum (Host) P. Beauv., Ag. ponticum Nevski, Hordeum chilense Roem. 

& Schult., H. bogdani Wil., Haynaldia villosa (L.) Schur, Secale cereale ssp. segetale Zhuk.] genom 

materialını daşıyan buğdanın müxtəlif mənşəli yadcinsli amfiploidlərinin yerli buğda sortları ilə 

məhsuldarlıq elementlərinin müqayisəli öyrənilməsi istiqamətində aparılmış tədqiqat işlərinin nəti-

cələrinə həsr olunmuşdur. 

Ümumiyyətlə, yabanı taxıl növləri ətraf mühit şəraitinə geniş diapozonda uyğunlaşmaqla ya-

naşı, zəngin genetik dəyişkənliyə və bəzi məhsuldarlıq elementlərinin yüksək göstəricilərinə sahib-

dirlər. Aparılan tədqiqatlar nəticəsində müəyyən olunmuşdur ki, buğdanın yadcinsli amfiploidlərin-

də əksər məhsuldarlıq elementləri arasında yüksək əhəmiyyətli müsbət korrelyasiya mövcuddur. Ey-

ni zamanda, hər bir əlamətin genotiplər üzrə ayrılıqda xarakterizə edilməsi göstərmişdir ki, nəzarət 

nümunələrlə müqayisədə, əksər amfiploidlər tədqiq olunan əlamətlərdən bitkinin boyu, sünbülün 

uzunluğu, sünbülün eni, sünbüldə sünbülcük sayı, sünbüldə dən sayı, sünbülün dənlə birgə kütləsi 

və sünbül sıxlığı göstəricilərinə əsasən yüksək variasiyaya malikdirlər. Lakin 3 əlamətin-sünbüldən 

alınan dənin kütləsi, min dənin kütləsi və qılçıq uzunluğunun göstəricilərinə görə amfiploidlər nəza-

rət nümunələrindən üstün nəticə nümayiş etdirməmişlər.  

Nəticə etibarilə, amfiploidlər arasında tədqiq olunan məhsuldarlıq elementlərinin bir çoxu-

nun yüksək göstəricilərinə görə fərqlənən bitki nümunəsi tritikale amfiploidi olmuşdur. 

Açar sözlər: buğda sortları, yabanı taxıllar, amfiploidlər, məhsuldarlıq elementləri 

 

GİRİŞ 

Bitki növlərinin yabanı qohumlarının genofondu məhsulun yaxşılaşdırılması üçün potensial 
faydalı olan çoxlu miqdarda genetik materialı ehtiva edir [3, 5, 6]. Triticeae tribasından olan cinslə-
rin əksəriyyəti becərilən buğdanın nisbətən uzaq qohumları hesab edilirlər [7, 21]. Bu növlərin buğ-
da ilə uzaq hibridləşmələrə asanlıqla girməsinə baxmayaraq, əmələ gələn hibrid bitkilərin əksəriy-
yəti steril olur [20, 22]. Buğdaya uzaq qohum növlərin iştirakı ilə yaradılmış amfiploidlərdən əlavə 
və əvəzolunmuş xətlərin, eləcə də, yadcinsli xromosomların seqmentlərini daşıyan translokasiyala-
rın alınması məqsədilə istifadə edilir [10]. Buğdanın stabil və yüksək dərəcədə fertilliyə malik olan 
yadcinsli amfiploidləri aqronomik cəhətdən yabanı buğdalara məxsus faydalı genlərin mədəni buğ-
daya ötürülməsində vacib aralıq mərhələni təmsil edirlər [12, 15, 16]. Bu amfiploidlər buğdanın çox 
uzaq qohum cinslərinin (Secale L., Aegilops L., Agropyron Gaertn., Dasypyrum (Coss. & Durieu) 
T. Durand, Elymus L., Hordeum L. və s.) iştirakı ilə əldə edilir  [1, 4, 18, 27, 28, 31]. Yabanı qohum 
cinslərin müxtəlif növləri fenotipik baxımdan fərqli olmaqla, ətraf mühit şəraitinə geniş diapozonda 
uyğunlaşmışlar və yumşaq buğdanın yaxşılaşdırılmasında istifadə oluna biləcək zəngin genetik va-
riasiya mənbələrinə sahibdirlər. Belə xarakterik əlamətlərə- xəstəliklərə, həşərat və zərərvericilərə, 

quraqlığa, duza, şaxtaya və s. davamlılıq daxildir [2, 8, 9, 13, 14, 17, 19, 24-26, 29, 30]. Ümumiy-
yətlə, bitkilər morfoloji və inkişaf xüsusiyyətləri, həmçinin, fizioloji və biokimyəvi proseslər də da-
xil olmaqla, müxtəlif adaptiv mexanizmlər əsasında müəyyən iqlim şəraitinə uyğunlaşırlar. Buğda 
sortlarının və hibrid xətlərinin aqronomik xüsusiyyətlərini yaxşılaşdırmaq cəhdləri məhsulun mor-
foloji göstəricilərinin qiymətləndirilməsindən başlayır [11]. Beləliklə, becərilən bitkilərin streslərə 
uyğunlaşmaya, eləcə də məhsuldarlıq əlamətlərinə görə skrininqi və seleksiyasının başlıca meyarı 
fenotipləşdirmə hesab olunur [23]. 

Hazırkı tədqiqat işinin məqsədi Abşeron şəraitində buğdanın müxtəlif mənşəli yadcinsli am-
fiploidlərinin məhsuldarlıq elementlərinin qiymətləndirilməsidir.  

 

MATERİAL VƏ METODLAR 

Tədqiqatlar AMEA GEİ-nin Abşeron Təcrübə Sahəsində (2019-2021) aparılmışdır. Tədqiqat 
materialı qismində buğdanın müxtəlif mənşəli yadcinsli 15 amfiploidindən və 2 yerli sortundan isti-
fadə edilmişdir (Cədvəl 1). Buğdanın yadcinsli amfiploidləri, tritikale istisna olmaqla, 4 elmi mər-
kəzdən (ABŞ-ın Kanzas Dövlət Universitetinin nəzdindəki Buğdanın Genetik və Genom Ehtiyatları 
Mərkəzindən (WGGRC), İspaniyanın Kordoba şəhərində yerləşən Kənd Təsərrüfatı İnstitutundan 
(IAS), Meksikanın Buğda və Qarğıdalının Yaxşılaşdırılması üzrə Beynəlxalq Mərkəzindən 
(CIMMYT) və Almaniyanın Qatersleben şəhərindəki Leybnits adına Bitki Genetikası və Kənd Tə-
sərrüfatı Bitkilərinin Tədqiqatı İnstitutunun (IPK) genbanklarından əldə edilmiş, yerli buğda sortları  
və tritikale amfiploidi isə GEİ-nin Molekulyar sitogenetika laboratoriyasında yaradılmışdır. 

 

Cədvəl 1.  

 
Tədqiqatda istifadə olunan yadcinsli buğda amfiploidləri və yerli sortları 

 
№ Nümunələrin adı və ya kodu Şəcərəsi və ya təyinatı 

Saxlandığı 

mərkəz 

Xromosom 

dəsti, 2n 

1 TA#3413_AMP_TAST_ELAR Triticum sp./E. arenarius WGGRC 56 
2 TA#3427_AMP_TAST E. ciliaris/T. aestivum cv. Inayama-Komugi WGGRC 56 
3 GRA773 × Elytriticum IPK 56 
4 TA#3439_AMP_TDUR_HAVI T. turgidum subsp. durum/H. villosa WGGRC 42 
5 ABDR Sintetik buğda/S. cereale ssp. segetale AMEA GEİ 42 
6 TA#3412_AMP_TTI_CRBO T. timofeevii subsp. timofeevii/H. bogdani WGGRC 42 
7 HT-471 H. chilense/T. turgidum IAS 42 
8 HT-621 H. chilense/T. turgidum IAS 42 
9 TA#3409_AMP_TAST_AGDI T. aestivum/Ag. distichum WGGRC 56 

10 TA#3392_AMP TAST_THIN T. aestivum/Ag. intermedium WGGRC 56 
11 TA#3426_AMP_AGSC T. aestivum cv. Chinese Spring/Ag. scirpeum WGGRC 56 
12 TA#3425_AMP_THSC T. aestivum cv. Chinese Spring/Ag. elongatum WGGRC 56 
13 B373 T. aestivum/Ag. intermedium CIMMYT 56 
14 OK7211542 T. aestivum/Ag. ponticum CIMMYT 56 
15 B1321 T. aestivum/Ag. intermedium CIMMYT 56 
16 T. durum cv. Saray Nəzarət AMEA GEİ 28 
17 T. aestivum cv. Abşeron Nəzarət AMEA GEİ 42 

Tədqiqat materialının təcrübə sahəsində səpini noyabr ayının birinci ongünlüyündə əllə aparıl-
mış, kütləvi çıxış noyabr ayının ikinci ongünlüyündə müşahidə edilmişdir. Nümunələr vegetasiya 
müddəti ərzində suvarılmış, təcrübə sahəsi üçün nəzərdə tutulmuş aqrotexniki qulluq işləri həyata 
keçirilmişdir. Yetişmiş sünbüllər toplanmış və hər nümunədən randomizə yolu ilə seçilmiş 10 sün-
bül ölçmə proseslərinə cəlb olunmuşdur. Əsas məhsuldarlıq elementlərindən olan sünbül uzunluğu 
(SU), sünbül eni (SE), sünbüldə sünbülcük sayı (SSS), sünbüldə dən sayı (SDS), sünbülün dənlə 
birgə kütləsi (SDBK), sünbüldə dənin kütləsi (SDK), min dənin kütləsi (MDK), sünbül sıxlığı (SS) 
və qılçıq uzunluğu (QU) hesablanmış, bitki boyu (BB) təyin olunmuş, sünbüllərin və sünbülcüklərin 
şəkilləri çəkilmişdir.  

Struktur elementlərinin analizində korrelyasiya və klaster analizi kimi çoxölçülü statistik ana-
liz üsullarından, məlumatların statistik təhlilində isə SPSS.26 proqramından istifadə edilmişdir. 

 

NƏTİCƏLƏR VƏ ONLARIN MÜZAKİRƏSİ 

Apardığımız tədqiqat işində buğdanın müxtəlif mənşəli yadcinsli amfiploidləri və yerli sortla-
rında məhsuldarlıq elementlərinin göstəriciləri Cədvəl 2-də qeyd olunmuş, sünbülün şəkilləri isə Şə-
kil 1-də göstərilmişdir.  

Məlumdur ki, bitkinin boyu yerə yatmaya və son nəticədə keyfiyyət xüsusiyyətlərinə və məh-
suldarlığa təsir göstərdiyindən, yumşaq buğdada (Triticum aestivum L.) mühüm aqronomik əlamət 
hesab olunur. Hündürboylu bitkilər yerə yatmaya son dərəcə həssas olduqları üçün bitki boyunun 
qısaldılması bir neçə onilliklər ərzində seleksiya proqramlarının diqqət mərkəzində olmuşdur.  

Cədvəl 2-dən göründüyü kimi, nəzarət nümunələrlə müqayisədə, ən qısa boy yalnız H. bogda-

ni növünün iştirakı ilə sintez edilmiş amfiploiddə (№ 6) müşahidə olunmuşdur. Tritordeumlarda bu 
əlamət 64,00-79,67 sm intervalda qiymətlər alaraq, orta hesabla 74,33 sm təşkil etmişdir. Bundan 
əlavə, iki elitritikum (№ 1 və 2), iki tritordeum (№ 7 və 8) və iki trititrigiya (№ 9 və 13) nümunələ-
rinin boyu bərk və yumşaq buğdanın həmin əlamətə görə orta qiymətləri arasında tərəddüd etmiş, 
elitritikumların biri (№ 3), haynatritikum (№ 4), tritikale (№ 5) və trititrigiyaların digər dördü (№ 
10, 11, 12 və 14) nəzarət nümunələri ilə müqayisədə, bitki boyuna görə yüksək dərəcədə variasiya-
laşmışlar. Tədqiqata cəlb olunmuş bütün nümunələrlə müqayisədə, Ag. intermedium növünün  işti-
rakı ilə sintez edilən bir trititrigiya (№ 15) isə bitki boyuna görə ən yüksək nəticə göstərmişdir 
(117,70 sm). Belə ki, trititrigiyalar arasında həmin əlamətin göstəricisi 75,67-117,70 sm intervalda 
tərəddüd edərək, orta hesabla 100,20 sm təşkil etmişdir.  

Beləliklə, elitritikumların, tritikale və haynatritikumun boyu orta hesabla hər iki nəzarət nü-
munəsində olduğundan yüksək olmuş, tritordeumlar isə nəzarət qismində çıxış edən bərk buğda nü-
munəsi ilə eyni boyda olmuşlar. 

Sünbülləmədən sonra sünbüllər fotosintezdə iştirak edərək, xüsusilə, quraqlıq şəraitində dənin 
dolmasına əhəmiyyətli dərəcədə təsir göstərirlər. Bunu nəzərə alaraq, bir sıra tədqiqatçılar öz işlə-
rində sünbül morfologiyasına xüsusi diqqət yetirmişlər. Sünbül morfologiyası, ilk növbədə, poligen-
lər tərəfindən idarə olunan və məhsuldarlığın əsas komponentlərindən olan sünbül uzunluğu, sünbül 
sıxlığı və fertil çiçək sayı ilə müəyyən olunur. Daha uzun sünbül daha az sünbül sıxlığı deməkdir ki, 
bu da sürmə xəstəliyinin intensivliyini aşağı salan və bununla əlaqədar xəstəliyin səbəb olduğu 
məhsul itkisi və keyfiyyətin pisləşməsi hallarının qarşısını alan faydalı əlamətdir. Bundan əlavə, 
sünbül sıxlığını dəyişmədən də sünbül uzunluğunu və bundan asılı olaraq məhsuldarlığı artırmaq 
mümkündür ki, hazırda, buğdada 14-dən çox SU kəmiyyət əlaməti lokusunun olduğu bildirilmiş və 

bu QTL-lər 1A, 1B, 2A, 2B, 2D, 3D, 4A, 5A, 5B, 5D, 6A, 6B, 7A və 7D xromosomlarında lokal-
laşdırılmışdır. 

Tədqiqat zamanı amfiploidlər arasında ən uzun sünbül S. cereale ssp. Segetale-nin iştirakı ilə 
sintez edilmiş heksaploid tritikaledə (№ 5) müşahidə olunmuşdur. Bu nümunədə sünbülün uzunluğu 
orta hesabla 19,03 sm təşkil etmişdir. Tritikale ilə yanaşı, bütün elitritikumlar (№ 1, 2 və 3), haynat-
ritikum (№ 4) və altı trititrigiya (№ 10, 11, 12, 13, 14 və 15) nümunəsi nəzarətə nəzərən yüksək nə-
ticə göstərmişlər (Şəkil 1). 

 
Cədvəl 2.  

 
Yadcinsli buğda amfiploidləri (№ 1-15) və yerli buğda sortlarında (№ 16, 17) məhsuldarlıq 

elementlərinin göstəriciləri 
 

№ ADI 
BB, sm 
x±Sx 

(min÷max) 

SU, sm 
x±Sx 

(min÷max) 

SE, sm 
x±Sx 

(min÷max) 

SSS, əd. 
x±Sx 

(min÷max) 

SDS, əd. 
x±Sx 

(min÷max) 

SDBK, q 
x±Sx 

(min÷max) 

SADK, q 
x±Sx 

(min÷max) 

MDK, q 
x±Sx 

(min÷max) 

SS, 
x±Sx 

(min÷max) 

QU, sm 
x±Sx 

(min÷max) 

1. 

Elytriticum 

84.33±2.52 
(82÷87) 

12.33±1.53 
(11÷14) 

0.8±0.1 
(0.7÷0.9) 

22.67±0.58 
(22÷23) 

33.67±6.51 
(27÷40) 

1.7±0.2 
(1.5÷1.9) 

0.8±0.2 
(0.6÷1) 

23.4±1.44 
(22.2÷25.0) 

1.9±0.1 
(1.8÷2) 

2.9±0.1 
(2.8÷3) 

2. 81.33±2.31 
(80÷84) 

14.77±0.64 
(14.3÷15.5) 

0.7±0.1 
(0.6÷0.8) 

12.33±0.58 
(12÷13) 

13±1 
(12÷14) 

1.38±0.13 
(1.3÷1.5) 

0.35±0.05 
(0.3÷0.4) 

24.03±5.12 
(18.5÷28.6) 

0.77±0.06 
(0.7÷0.8) 

1.47±0.15 
(1.3÷1.6) 

3. 107.67±0.58 
(107÷108) 

17±1.8 
(15.5÷19) 

0.8±0.1 
(0.7÷0.9) 

23.67±0.58 
(23÷24) 

75±4.58 
(70÷79) 

2.93±0.31 
(2.6÷3.2) 

1.93±0.31 
(1.6÷2.2) 

25.57±3.21 
(22.5÷28.9) 

1.33±0.15 
(1.2÷1.5) 

4.5±0.4 
(4.1÷4.9) 

4. Haynatriticum 
94.67±0.58 

(94÷95) 
15.17±0.76 
(14.5÷16) 

1.3±0.1 
(1.2÷1.4) 

21±1 
(20÷22) 

57±8 
(49÷65) 

3.15±0.75 
(2.4÷3.9) 

1.6±0.5 
(1.1÷2.1) 

27.43±4.9 
(22.5÷32.3) 

1.43±0.15 
(1.3÷1.6) 

13.6±0.1 
(13.5÷13.7) 

5. Triticosecale 
92±8.19 
(85÷101) 

19.03±0.35 
(18.7÷19.4) 

1.5±0.1 
(1.4÷1.6) 

31.67±0.58 
(31÷32) 

98±7.55 
(91÷106) 

4.57±0.42 
(4.1÷4.9) 

2.97±0.35 
(2.6÷3.3) 

28.9±2.07 
(27÷31.1) 

1.6±0.1 
(1.5÷1.7) 

11.9±0.4 
(11.5÷12.3) 

6. 

Tritordeum 

64±3 
(61÷67) 

8.47±0.1 
(7.9÷9.5) 

0.9±0.1 
(0.8÷1) 

14.67±0.58 
(14÷15) 

21±3 
(18÷24) 

0.71±0.1 
(0.6÷0.8) 

0.31±0.09 
(0.2÷0.4) 

15.87±0.91 
(14.9÷16.7) 

1.87±0.15 
(1.7÷2) 

5.5±0.5 
(5÷6) 

7. 79.33±3.06 
(76÷82) 

10.5±0.5 
(10÷11) 

1.27±0.15 
(1.1÷1.4) 

21.67±0.58 
(21÷22) 

45.33±2.52 
(43÷48) 

2.13±0.06 
(2.1÷2.2) 

1.27±0.06 
(1.2÷1.3) 

26.83±2.21 
(24.5÷28.9) 

1.97±0.15 
(1.8÷2.1) 

8.17±0.35 
(7.8÷8.5) 

8. 79.67±3.51 
(76÷83) 

10±0.5 
(9.5÷10.5) 

1.3±0.1 
(1.2÷1.4) 

22.67±0.58 
(22÷23) 

77.67±6.81 
(70÷83) 

3.23±0.49 
(2.9÷3.8) 

2.37±0.47 
(2÷2.9) 

28.8±5.57 
(24÷34.9) 

2.23±0.06 
(2.2÷2.3) 

6.47±0.06 
(6.4÷6.5) 

9. 

Trititrigia 

78.33±4.04 
(74÷82) 

10.43±0.51 
(10÷11) 

0.9±0.1 
(0.8÷1) 

17.67±0.58 
(17÷18) 

25±1 
(24÷26) 

1.02±0.25 
(0.8÷1.3) 

0.5±0.2 
(0.3÷0.7) 

27.13±7.25 
(20÷34.5) 

1.6±0.1 
(1.5÷1.7) 

1.7±0.2 
(1.5÷1.9) 

10. 108±2 
(106÷110) 

15.77±0.75 
(15÷16.5) 

1±0.1 
(0.9÷1.1) 

19.67±0.58 
(19÷20) 

60.33±6.43 
(53÷65) 

2.67±0.5 
(2.2÷3.2) 

1.83±0.4 
(1.4÷2.2) 

30.03±3.95 
(26÷33.9) 

1.2±0.1 
(1.1÷1.3) 

5.37±0.15 
(5.2÷5.5) 

11. 116±12.29 
(107÷130) 

15.13±0.32 
(14.9÷15.5) 

0.9±0.1 
(0.8÷1) 

20.67±0.58 
(20÷21) 

81.33±3.51 
(78÷85) 

2.72±0.2 
(2.5÷2.9) 

2.01±0.09 
(1.9÷2.1) 

24.73±0.25 
(24.5÷25) 

1.3±0.1 
(1.2÷1.4) 

0±0 
(0÷0) 

12. 112±14.73 
(103÷129) 

16.17±1.61 
(15÷18) 

1.2±0.1 
(1.1÷1.3) 

22±1 
(21÷23) 

75.33±23.46 
(55÷101) 

2.63±1.27 
(1.5÷4) 

1.83±1.01 
(0.9÷2.9) 

26.40±2.13 
(24.5÷28.7) 

1.4±0.2 
(1.2÷1.6) 

0±0 
(0÷0) 

13. 75.67±3.79 
(73÷80) 

15.17±1.04 
(14÷16) 

1±0.1 
(0.9÷1.1) 

18±1 
(17÷19) 

50±2 
(48÷52) 

2.6±0.1 
(2.5÷2.7) 

1.9±0.1 
(1.8÷2) 

33.67±5.8 
(27÷37.5) 

1.2±0.1 
(1.1÷1.3) 

0±0 
(0÷0) 

14. 93.67±4.16 
(89÷97) 

18±0.5 
(17.5÷18.5) 

0.9±0.1 
(0.8÷1) 

17.67±0.58 
(17÷18) 

44.33±1.53 
(43÷46) 

2.3±0.1 
(2.2÷2.4) 

1.45±0.05 
(1.4÷1.5) 

31±2.85 
(28.5÷34.1) 

0.9±0.1 
(0.8÷1) 

0±0 
(0÷0) 

15. 117.7±2.52 
(115÷120) 

15.53±0.5 
(15÷16) 

0.9±0.1 
(0.8÷1) 

16.67±0.58 
(16÷17) 

59.33±5.03 
(54÷64) 

2.93±0.25 
(2.7÷3.2) 

2.1±0.2 
(1.9÷2.3) 

29.33±5.54 
(23÷33.3) 

1.1±0.1 
(1÷1.2) 

4.27±0.45 
(3.8÷4.7) 

16. T. durum cv. 
Saray 

74.33±4.51 
(70÷79) 

10.93±0.21 
(10.7÷11.1) 

1.3±0.1 
(1.2÷1.4) 

20.67±2.08 
(19÷23) 

65.67±4.04 
(62÷70) 

4.53±0.25 
(4.3÷4.8) 

3.33±0.25 
(3.1÷3.6) 

53.53±4.32 
(50.7÷58.5) 

1.83±0.15 
(1.7÷2) 

17.27±0.25 
(17÷17.5) 

17. T. aestivum 

cv. Absheron 
87.67±2.52 

(85÷90) 
10.03±0.21 
(9.8÷10.2) 

0.97±0.06 
(0.9÷1) 

20.67±0.58 
(20÷21) 

78±2.65 
(75÷80) 

4.2±0.36 
(3.8÷4.5) 

3.2±0.27 
(2.9÷3.4) 

45.93±4.77 
(41.7÷51.1) 

2.03±0.15 
(1.9÷2.2) 

6.17±0.15 
(6÷6.3) 

 
SU əlaməti haynatritikumda 15,17 sm, elitritikumlarda 12,33-17,00 sm (orta hesabla 14,70 

sm), trititrigiyalarda 10,43-18,00 sm (orta hesabla 15,17 sm) və tritordeumlarda isə 8,47-10,50 sm 
(orta hesabla 9,66 sm) intervalda tərəddüd etmişdir.  

Beləliklə, tritikale də daxil olmaqla, tədqiqata cəlb olunmuş digər amfiploidlər – elitritikum-
lar, haynatritikum və trititrigiyalar, orta hesabla, hər iki nəzarət nümunəsinə görə uzun, tritordeum-
lar isə nisbətən qısa sünbülə malik olmuşlar. 

Şəkil 1. Yadcinsli buğda amfiploidləri (№ 1-15) və yerli sortlarında (№ 16, 17) 
sünbülün morfoloji görünüşü 

 
Tədqiqata cəlb olunan bütün nümunələr arasında sünbül sıxlığının (D) ən yüksək göstəricisi 

H. chilense növünün iştirakı ilə sintez edilmiş amfiploiddə (№ 8) müşahidə olunmuşdur (D=2,23). 
Belə ki, bu nümunədə sünbülün uzunluğunun orta hesabla 10 sm təşkil etməsinə baxmayaraq, sün-
büldə sünbülcük sayı orta hesabla 22,67 ədəd və sünbüldə dən sayı və ya fertil çiçəklərin sayı 77,67 
ədəd təşkil etmişdir. Bu isə həmin nümunənin sünbülcüklərində fertil çiçəklərin sayının ikidən çox 
olmasına dəlalət edir. 

Eyni zamanda, bir elitritikum (№ 1) və digər iki tritordeumda (№ 6 və 7) SS əlamətinin qiy-
mətləri, əsasən, bərk və yumşaq buğdanın eyniadlı qiymətləri arasında tərəddüd etmişdir.  

SS göstəricisi elitritikumlarda 0,77-1,90 (orta hesabla, D=1,33), haynatritikumda 1,43 (orta 
hesabla, D=1,43), tritikaledə 1,60 (orta hesabla, D=1,60), tritordeumlarda 1,87-2,23 (orta hesabla, 
D=2,02) və trititrigiyalarda 0,90-1,60 (orta hesabla, D=1,24) intervalda qiymətlər almışdır. 

Beləliklə, SS-in orta qiymətlərinə əsasən, yüksək nəticə həmin əlamətə görə bir-birinə çox ya-
xın olan tritordeumlarda və yumşaq buğda sortunda qeydə alınmışdır. 

Sünbül morfologiyasının və məhsuldarlığın başlıca komponentlərindən digəri-bir sünbüldə 
dənlərin sayı və ya bir sünbüldə fertil çiçək sayı da öyrənilmiş və müəyyən olunmuşdur ki, sünbüldə 
daha çox dən sayına tritikale amfiploidi malikdir. Tritikale ilə yanaşı, Ag. scirpeum növünün iştriakı 
ilə sintez edilmiş bir trititrigiya nümunəsi (№ 11) də bu əlamətə görə hər iki nəzarət nümunəsindən 
bir qədər yüksək nəticə göstərmiş (81,33 ədəd), bir elitritikum (№ 3), bir tritordeum (№ 8) və digər 
bir trititrigiyanın (№ 12) qiymətləri isə nəzarət nümunələrin orta qiymətləri arasında tərəddüd et-
mişdir. Bu göstərici elitritikumlarda 13-75, haynatritikumda 57, tritikaledə 98, tritordeumlarda 
21,00-77,67 və trititrigiyalarda isə 25,00-81,33 ədəd təşkil etmişdir. 

Bununla da, sünbüldə dən sayının orta hesabla alınmış qiymətlərinə əsasən, elitritikumlar 
(40,56 ədəd), haynatritikum (57 ədəd), tritordeumlar (48 ədəd) və trititrigiyalar (56,52 ədəd), bərk 
və yumşaq buğda ilə müqayisədə zəif, tritikale – yüksək nəticə göstərmişdir (98 ədəd). 

Buğdanın məhsuldarlığının yaxşılaşdırılmasında sünbüldə sünbülcük sayı əsas rol oynayır. 
SSS əlamətinə təsir edən çoxsaylı genetik və ətraf mühit amillərinin müəyyənləşdirilməsinə baxma-
yaraq, onunla ilişikli lokusların sayı hələ də dəqiqləşdirilməmişdir. Ümumiyyətlə, bir sünbüldən alı-
nan dən sayı və min dənin kütləsi buğdanın məhsuldarlığını təyin edən əsas komponentlərdəndir. 
Bu zaman hər sünbüldəki dən sayı iki yarımkomponentə bölünə bilər ki, bunlardan birincisi bir sün-
bülə düşən sünbülcük sayı, ikincisi isə bir sünbüldəki dən sayıdır. Nəticədə, bu iki yarımkompo-
nentdən hər hansı birinin artması buğda məhsuldarlığını birbaşa yaxşılaşdıra bilər. 

Bizim tədqiqatda bir sünbüldə sünbülcük sayına görə ən yüksək nəticə hər iki nəzarətdən üs-
tün mövqe nümayiş etdirən və həmin əlamətin göstəricisinə görə yüksək dərəcədə variasiyalaşan tri-
tikale amfiploidinə (№ 5) aid olmuşdur (31,67 ədəd). Eyni zamanda, nəzarət nümunələrinin sünbül-
lərində sünbülcük sayının təxminən eyni olduğunu nəzərə alsaq, elitritikumların ikisi (№ 1 və 3), 
haynatritikum, tritordeumların biri (№ 8) və trititrigiyaların biri (№ 12) onlara nisbətən yüksək, di-
gər bir trititrigiya isə (№ 11) onlara oxşar nəticə göstərmişdir. Elitritikumlarda SSS 12,33-23,67, 
haynatritikumda 21,00, tritikaledə 31,67, tritordeumlarda 14,67-22,67 və trititrigiyalarda isə 16,67-
22,00 ədəd təşkil etmişdir. 

Beləliklə, tritikale amfiploidi SSS-in orta qiymətlərinə əsasən yüksək variasiyalaşmış, haynat-
ritikum nəzarət nümunələrlə, demək olar ki, eyni, elitritikumlar (orta hesabla 19,56 ədəd), tritorde-
umlar (orta hesabla 19,67 ədəd) və trititrigiyalar (orta hesabla 18,91 ədəd) isə onlardan zəif nəticə 
nümayiş etdirmişlər. 

Min dənin kütləsinə əsasən heç bir amfiploid nəzarət nümunələrini üstələyə bilməmiş, amfip-
loidlərin özləri arasında isə ən yüksək nəticə Ag. intermedium növünün iştirakı ilə sintez edilmiş 
amfiploiddə (№ 13) müşahidə olunmuşdur. 

Müəyyən olunmuşdur ki, məhsuldarlıq komponentləri ilə birbaşa əlaqəli olan sünbül çəkisi yük-
sək məhsuldar buğda genotiplərinin seçilməsi üçün meyar ola bilər. Bundan əlavə, seleksiya proqram-
larında buğdanın məhsuldarlığını yaxşılaşdırmaq üçün hər m2-ə düşən sünbüllərin sayı ilə yanaşı, bir 
sünbüldən alınan dənin kütləsi kimi əlamətlərdən də istifadə olunması məqsədəuyğundur.  

Bizim tədqiqat zamanı sünbülün dənlə birgə çəkisinə görə yüksək nəticəni tritikale amfiploidi 
nümayiş etdirimişdir və demək olar ki, bərk buğda sortu ilə oxşar olmuşdur. Tritikaledə bu göstərici 
4,57 q, bərk buğdada isə 4,53 q təşkil etmişdir. Elitritikumlar, haynatritikum, tritordeumlar və tritit-
rigiyalarda isə  sünbülün dənlə birgə çəkisi nəzarət nümunələrində olduğundan az olmuşdur. Buna 
baxmayaraq, bir sünbüldən alınmış dənin çəkisinə görə yüksək  nəticəni bərk buğda sortu göstərmiş 
(3,33 q), tritikale isə 2,97 q qiymət alaraq, amfiploidlər arasında üstün mövqe nümayiş etdirmişdir.  

Eyni zamanda, müəyyən olunmuşdur ki, sünbülün eni məhsuldarlığın bir sıra komponentləri və 
yarımkomponentləri ilə yüksək əhəmiyyətli müsbət korrelyasiyaya malikdir. Belə ki, ən enli sünbülə 
heksaploid tritikale malik olmuş və nəzarət nümunələrinə nisbətən yüksək nəticə göstərmişdir (1,50 
sm). SE-nin orta qiymətinə əsasən, haynatritikum yumşaq buğdadan üstün və bərk buğda ilə oxşar 
(1,30 sm), trititrigiyalar isə bərk buğdadan zəif və yumşaq buğda ilə oxşar (0,97 sm) nəticə nümayiş 
etdirmişlər. Tritordeumlarda bu göstərici bərk və yumşaq buğdanın qiymətləri arasında variasiya et-
mişdir (1,16 sm). Ən ensiz sünbüllər (orta hesabla 0,77 sm) isə elitritikumlarda qeydə alınmışdır. 

Məlumdur ki, bitkilərdə tüklülük ümumi xarakterik əlamətdir. Belə ki, sünbülcük pulcuğunun tük-
lülüyü əlaməti buğda və ona qohum növlərdə mövcud olmaqla, morfoloji marker kimi, əsasən, fenotipik 
müxtəliflik, növlərin təkamülü və xəritələnmədə tətbiq edilir. Tədqiqatlar göstərmişdir ki, həmin əlamət 
buğdada 1A xromosomunun qısa çiynindəki tək dominant gen – Hg  tərəfindən idarə olunur. Tədqiq et-
diyimiz amfiploid nümunələri arasında sünbülcüklərin tüklülüyü, digərlərindən fərqli olaraq, yalnız H. 

villosa növünün iştirakı ilə sintez edilmiş amfiploiddə (№ 4) qeydə alınmışdır (Şəkil2).  

Şəkil 2. Buğdanın yadcinsli amfiploidləri (№ 1-15)  və yerli sortlarında (№ 16, 17) 
sünbülcüklərin morfoloji görünüşü. 

 
Tədqiq olunan nümunələrin genetik müxtəlifliyinin öyrənilməsində məhsuldarlığın bir sıra 

komponentləri ilə yüksək əhəmiyyətli müsbət korrelyasiyaya malik olan daha bir morfoloji marker-
dən  – qılçıq uzunluğundan da istifadə olunmuşdur. Məlumdur ki, buğdanın qılçığı sünbüldə mü-
hüm fotosintetik və transpirasiya funksiyalarını yerinə yetirməklə, sünbülün qidalanmasında əhə-
miyyətli rol oynayır. Buğda və arpada çiçək pulcuğu üzərindəki qılçıq bitkilərin heyvanlardan qo-
runmasında və toxumun yayılmasında mühüm rol oynadığından, əsrlər boyu böyük maraq kəsb et-
mişdir. Yabanı buğdaların sünbülcükləri tökülən zaman, qılçıq, düzgün tarazlığı təmin edərək, ye-
tişmiş dənlərin uc hissəsini aşağıya – torpağın daxilinə doğru istiqamətləndirir. Rütubətin təsirindən 
qılçığı təşkil edən sellüloza fibrillərinin düzülüşü dəyişir ki, bu da onların əyilməsinə və yalnız to-
xum istiqamətində hərəkət etməsinə imkan yaradır. 

Bütün nümunələr arasında ən uzun qılçığa bərk buğda sortu malik olmuş (17,27 sm), amfiplo-
idlər arasında isə ən uzun qılçıq haynatritikumda müşahidə olunmuşdur (13,6 sm). QU göstəricisi 
orta hesabla elitritikumlarda 2,96 sm, haynatritikumda 13,6 sm, tritikaledə 11,9 sm, tritordeumlarda 
6,71 sm və trititrigiyalarda 1,62 sm təşkil etmişdir. Trititrigiyalara məxsus dörd nümunənin (№ 11-
14) isə qılçıqsız olduğu müəyyən edilmişdir. 

Yuxarıda qeyd edilənlərlə yanaşı, amfiploidlərdə məhsuldarlıq elementlərinin bir-birilə əlaqə-
sini öyrənmək məqsədilə korrelyasiya analizi aparılmışdır (Cədvəl 3). 

Tədqiq olunan amfiploidlərdə məhsuldarlıq elementləri ayrı-ayrılıqda xarakterizə olunmuş və 
BB ilə iki əlamət – SU və SDS, SU ilə iki əlamət – BB və SDS, SE ilə altı əlamət – SSS, SDS, 
SDBK, SADK, SS və QU, SSS ilə altı əlamət – SE, SDS, SDBK, SADK, SS və QU, SDS ilə altı 
əlamət – BB, SU, SE, SSS, SDBK və SADK, SDBK ilə altı əlamət – SE, SSS, SDS, SADK, MDK 
və QU, SADK ilə altı əlamət – SE, SSS, SDS, SDBK, MDK və QU, MDK ilə üç əlamət – SDBK, 

SADK və QU, SS ilə üç əlamət – SE, SSS və QU, QU ilə isə altı əlamət – SE, SSS, SDBK, SADK, 
MDK və SS arasında yüksək etibarlı müsbət asılılıq, SU ilə bir əlamət – SSS, SE ilə bir əlamət – 
MDK, SDS ilə iki əlamət – MDK və QU arasında isə etibarlı müsbət asılılıq müəyyən edilmişdir. 
Bu da onu göstərir ki, amfiploidlərdə SE, SSS, SDS, SDBK, SADK və QU əlamətlərinin hər biri 
ayrı-ayrılıqda morfoloji markerlərin bir çoxu ilə yüksək əhəmiyyətli müsbət korrelyativ asılılıq nü-
mayiş etdirmişlər. Eyni zamanda SS ilə BB və SU arasında isə yüksək etibarlı mənfi asılılıq müşa-
hidə olunmuşdur.   

 

Cədvəl 3. 

 

Buğdanın yadcinsli amfiploidlərində məhsuldarlıq elementləri arasında korrelyasiya əlaqəsi 
 

 BB SU SE SSS SDS SDBK SADK MDK SS QU 
BB 1          
SU 0.601** 1         
SE -0.132 0.015 1        

SSS 0.199 0.287* 0.620** 1       
SDS 0.465** 0.370** 0.523** 0.723** 1      

SDBK 0.231 0.230 0.549** 0.613** 0.778** 1     
SADK 0.236 0.149 0.476** 0.547** 0.784** 0.938** 1    
MDK -0.102 -0.106 0.276* 0.111 0.349* 0.656** 0.665** 1   

SS -0.445** -0.697** 0.424** 0.400** 0.200 0.213 0.241 0.184 1  
QU -0.251 -0.176 0.642** 0.405** 0.288* 0.565** 0.467** 0.441** 0.430** 1 

Qeyd: **-yüksək etirbarlı asılılıq, 0.01; *-etibarlı asılılıq, 0.05 (Pearson Correlation). 
  

Alınmış nəticələrə əsasən, Ward metodu ilə kvadrat Evklid genetik məsafə indeksinə görə nü-
munələrin klaster analizi həyata keçirilmişdir (şəkil 2). 

 
 

 
 

Şəkil 2. Məhsuldarlıq elementlərinə əsasən yadcinsli buğda amfiploidləri (№ 1-15) və yerli sortlarının  
(№ 16, 17)  genotiplərinin qruplaşma dendroqramı. 

Bu dendroqramda genotiplər amfiploidlərin tədqiq edilən məhsuldarlıq elementlərinə görə 3 
klasterdə qruplaşdırılmışdır. 3-cü klasterdə daha çox əlamətə görə zəif nəticə göstərmiş və tədqiq 
olunan amfiploidlərin təxminən 41%-ni əhatə etmiş genotiplər qruplaşmışdır. Eyni zamanda, amfip-
loidlər arasında min dənin kütləsinə görə ən yüksək nəticə göstərmiş bir trititrigiya (№ 13) nümunə-
si də bu klasterə daxil olmuşdur.  

1-ci klasterdəki genotiplərin məhsuldarlıq elementlərinin orta hesabla alınmış göstəricilərinə 
əsasən, bu klasterin tədqiq olunan nümunələrin 35%-ni təşkil etdiyi və həmin klasterə daxil olan ge-
notiplərin əksər əlamətlərə görə orta qiymətlərinin 2-ci və 3-cü klasterdəki genotiplərin orta qiymət-
ləri arasında yer aldığı müəyyən olunmuşdur.  

Daha çox əlamətin yüksək göstəricisinə malik olan və bir-birinə yaxın yerləşən genotiplər isə 
2-ci klasteri təşkil etmişdir. Belə ki, SU, SE, SSS, SDS, SDBK, SADK, MDK və SS-in yüksək gös-
təricilərinə malik olan genotiplər (№ 5 və № 8) hər iki nəzarət nümunəsi ilə eyni klasterdə qruplaş-
mışlar. 

 

YEKUN NƏTİCƏ 

Aparılan tədqiqatlar zamanı hər bir əlamətin genotiplər üzrə ayrılıqda xarakterizə edilməsi nə-
ticəsində müəyyən olunmuşdur ki, nəzarət nümunələrlə müqayisədə, BB-yə görə № 3, 4, 5, 10, 11, 
12, 14 və 15, SU-ya görə № 1-5, 10-15, SE-yə görə № 5, SSS-ə görə № 1, 3, 5, 7, 8 və 12, SDS-ə 
görə  № 5 və 11, SDBK-ya görə № 5, SS-ə görə isə № 8 genotipləri yüksək variasiyalaşmışdır. 

Eyni zamanda, SADK, MDK və QU əlamətlərinə görə heç bir amfiploid nəzarət nümunələri 
üstələyə bilməmişdir. Nəticə etibarilə, amfiploidlər arasında məhsuldarlıq elementlərinin bir çoxuna 
əsasən yüksək nəticəni № 5 genotipi nümayiş etdirmişdir. 

Beləliklə, aparılan tədqiqatlar nəticəsində buğdanın müxtəlif yadcinsli amfiploidlərində məh-
suldarlıq elementləri öyrənilmiş və həmin əlamətlərin əksəriyyətinə görə yüksək göstəricilərə malik 
olan genotiplərin gələcək seleksiya proqramlarına cəlb edilməsinin məqsədəuyğun olduğu müəy-
yənləşdirilmişdir. 

COMPARATIVE STUDY OF PRODUCTIVITY ELEMENTS 
IN WHEAT-ALIEN AMPHIPLOIDS 

 

R.G. Rahimov 

 
This article highlights the comparative results of a research work were devoted to the study of 

productivity elements on different wheat-alien amphiploids and local wheat varieties in the conditi-
ons of Absheron. As a research material we used the wheat-alien amphiploids of different origin, 
which carrying the genomic material of 12 wild species [Elymus arenarius L., Elymus ciliaris 
(Trin.) Tzvelev, Agropyron distichum (Thunb.) P. Beauv., Agropyron intermedium (Host) P. Bea-
uv., Agropyron scirpeum K. Presl, Agropyron elongatum (Host) P. Beauv., Agropyron ponticum 

Nevski, Hordeum chilense Roem. & Schult., Hordeum bogdani Wil., Haynaldia villosa (L.) Schur, 
Secale cereale ssp. segetale Zhuk.]. 

In general, wild species were adapted to environmental conditions in the wide range and have 
rich genetic variability serving to their high performance of certain elements of productivity. As a 
result, many elements of productivity in wheat-alien amphiploids had a highly significant positive 
correlation demonstrating high values of dependence. The most distinctive accession among the stu-
died wheat-alien plants was the triticale amphiploid, which exhibited high performance for most of 
the productivity elements. 

Keywords: wheat varieties, wild cereals, amphiploids, productivity elements 

 

 

СРАВНИТЕЛЬНОЕ ИССЛЕДОВАНИЕ ЭЛЕМЕНТОВ ПРОДУКТИВНОСТИ 

У ЧУЖЕРОДНЫХ АМФИПЛОИДОВ ПШЕНИЦЫ 

 

Р.Г. Рахимов 
 

В данной статье освещены результаты научно-исследовательской работы, посвященной 
сравнительному изучению элементов продуктивности у различных чужеродных амфип-
лоидов и местных сортов пшеницы в условиях Апшерона. Материалом для исследований 
послужили чужеродные амфиплоиды пшеницы, несущие геномный материал 12 диких видов 
[Elymus arenarius L., Elymus ciliaris (Trin.) Tzvelev, Agropyron distichum (Thunb.) P. Beauv., 
Agropyron intermedium (Host) P. Beauv., Agropyron scirpeum K. Presl, Agropyron elongatum 
(Host) P. Beauv., Agropyron ponticum Nevski, Hordeum chilense Roem. & Schult., Hordeum 
bogdani Wil., Haynaldia villosa (L.) Schur, Secale cereale ssp. segetale Zhuk.]. 

Общеизвестно, что дикие виды приспосаблены к условиям окружающей среды в 
широком диапазоне и обладают боCатым генетическим разнообразием, способным пос-
лужить источником для высокой производительности определенных элементов 
продуктивности у культурной пшеницы. В результате исследований были выявлены 
элементы продуктивности у чужеродных амфиплоидов пшеницы и их значимые значения 
корреляции. 

Среди исследованных образцов чужеродных амфиплоидов пшеницы высокими 
показателями элементов продуктивности выделился амфиплоид тритикале, которая превы-
сила другие образцы амфиплоидов по нескольким параметрам продуктивности. 

Ключевые слова: сорта пшеницы, дикорастущие злаки, амфиплоиды, элементы 

продуктивности 

 


